










Pi­na­ka­ma­ta­as nga pagpasidungog sang Ko­mi­te Sentral sang Par­ti­do Komu­nis­ta sang Pilipinas kay Kaupod Fi­del V. Agcaoi­li

Hulyo 29, 2020

Komite Sentral, Partido Komunista ng Pilipinas

www.cpp.ph







Pi­na­ka­ma­ta­as nga pagpasidungog sang Ko­mi­te Sentral sang Par­ti­do Komu­nis­ta sang Pilipinas kay Kaupod Fi­del V. Agcaoi­li

Ko­mi­te Sentral

Par­ti­do Ko­mu­nis­ta sang Pi­li­pi­nas







Na­ga­pa­nga­su­bo ang bi­log nga re­bo­lu­syo­nar­yong pwer­sa sa pag­ta­li­wan ni Kau­pod Fi­del V. Agcaoi­li sang Hul­yo 23, 2020 sa Utrecht, The Net­her­lands. Si­ya na­gae­dad sang 75 an­yos. Gi­na­paa­bot sang Ko­mi­te Sentral ang pag­pa­kig-u­nong sa asa­wa ni­ya nga si Chit kag ila mga anak kag apo, sa ta­nan nga or­ga­ni­sa­syon sang Na­tio­nal De­mocra­tic Front of the Phi­lip­pi­nes (NDFP), sa mga kau­pod sa Ne­go­tia­ting Pa­nel sang NDFP, kag sa mga par­yen­te kag li­ni­bo nga kaab­ya­nan ni Ka Fi­del.

Si Ka Fi­del isa ka ba­ga­ni­han sang re­bo­lu­syong Pi­li­pi­no. Na­ga­ka­da­pat nga iha­tag sa iya ang pi­na­ka­ma­ta­as nga pag­pa­si­du­ngog. Kaa­ngut si­ni gi­na­dek­la­rar na­mon ang Agos­to 8, 2020, ang ika-76 nga kaad­la­wan ni Ka Fi­del, bi­lang Pung­sod­non nga Adlaw sang Pag­dum­dom kag Pag­pa­si­du­ngog kay Kau­pod Fi­del V. Agcaoi­li.

Gi­na­ta­wa­gan sang Ko­mi­te Sentral ang ta­nan nga re­bo­lu­syo­nar­yong pwer­sa, mga prog­re­si­bo, mga pwer­sa nga ma­ka­ban­wa kag de­mok­ra­ti­ko, ang mga mig­ran­te kag nag­ka­la­in­la­in nga pi­gos nga sek­tor, mga de­te­ni­do pu­li­ti­kal, ka­su­bong man ang mga nag­ka­la­in­la­in nga or­ga­ni­sa­syon kag per­so­na­he nga an­ti-im­per­ya­lis­ta sa bi­log nga ka­li­bu­tan, nga mag­hi­wat sang mga pu­long paha­­num­dom kag nag­ka­la­in­la­in nga ak­ti­bi­dad diin man si­la na­ham­tang agud dum­du­mon kag sau­lu­gon ang bu­hi nga pag­hi­ma­kas ni Ka Fi­del kag pag-a­la­gad ni­ya sa ban­wa kag re­bo­lu­syo­n.

Sa nag­ta­li­wan nga li­ma ka de­ka­da, gin­ha­tag ni Ka Fi­del ang iya du­go kag bal­has, tion kag ki­naa­lam pa­ra sa dung­ga­non nga ka­tu­yu­an sang pu­mu­lu­yong Pi­li­pi­no nga agu­mon ang pung­sod­non kag pang­ka­ti­ling­ban nga pag­hil­way, bi­lang ka­ba­hin sang pag­su­long sang pang­ka­li­bu­ta­non nga ka­hub­la­gan sang sa­hing ma­mu­mu­gon pa­ra sa so­sya­lis­mo kag ko­mu­nis­mo.

La­kip si Ka Fi­del sa he­ne­ra­syon sang mga pa­ma­tan-on nga Pi­li­pi­no sang de­ka­da 1960 nga nag­hang­kat sa pag­ha­ri sang ideo­lo­hi­ya nga an­ti­ko­mu­nis­ta kag kontra­re­bo­lu­syon nga gi­na­tib-ong sang im­per­ya­lis­mong US kag reak­syu­nar­yong es­ta­do. Na­ngin ka­ba­hin si­ya sang li­wat nga pag­pai­nit sa di­wa sang pat­ri­yo­tis­mo kag de­mok­ra­sya kag pag­bak­tas sa da­lan sang ak­ti­bis­mo kag pag-a­la­gad sa ban­wa. Nag-entra si­ya sad­to sa SCAUP (Stu­dent Cul­tu­ral Associa­ti­on of the Univer­sity of the Phi­lip­pi­nes) kag la­kip sa mga nag­bu­lig sa pag­tu­kod sang Ka­ba­ta­ang Ma­ka­ba­yan sang 1964. Gin­ta­lik­dan ni­ya ang kum­por­tab­le kag ma­ha­mu­nga­ya nga pa­nga­bu­hi. Gin-a­mot ni­ya ang ta­nan nga ma­sa­ra­ngan sa pag­pu­kaw kag pag­pa­hu­lag sa pu­mu­lu­yong Pi­li­pi­no.

Si Ka Fi­del isa ka tam­pad nga ka­ta­pu sang Par­ti­do Ko­mu­nis­ta sang Pi­li­pi­nas. Gin­pi­li si­ya nga upi­syal sang Ko­mi­te Sentral sang 1970 kag nag­tu­ngod sang ma­la­ha­lon nga ka­tung­da­nan sa sad­to bag-o nga tu­kod nga Par­ti­do. Sa ma­sob­ra li­ma ka de­ka­da, ma­lig-on nga gin­tib-ong ni Ka Fi­del ang lin­ya sang Par­ti­do sa ideo­lo­hi­ya, pu­li­ti­ka kag or­ga­ni­sa­syo­n. Isa si­ya sa mga ha­li­gi lun­say sa una kag ika­du­ha nga dung­ga­non nga ka­hub­la­gan pa­nad­long.

Nag­tu­ngod si Ka Fi­del sang nag­ka­la­in­la­in nga mga hi­li­ku­ton pa­ra sa pag­pun­dar sang Par­ti­do kag sang ar­ma­dong ku­sog sang Ba­gong Huk­bong Ba­yan sa bug-os nga pung­sod. Gin­tig­la­was sad­to ni Ka Fi­del ang na­ga­pa­ngu­na nga mga or­ga­no sang Par­ti­do sa pag­pa­kig-a­ngut si­ni sa mga par­ti­do ko­mu­nis­ta sa nag­ka­la­in­la­in nga pung­sod. Wa­la ni­ya gin­bat­yag ang mga sak­ri­pi­syo pa­ra tung­dan ang mga da­ku kag ga­may nga ka­tung­da­nan.

Sa ida­lom sang la­yi mi­li­tar, mai­sog ni­ya nga gin-a­tu­bang ang mga pe­lig­ro sa pag­ba­to sa pa­sis­ta nga pag­gi­na­hum sang dik­ta­dur­yang Marcos. Na­da­kup sang 1974 si Ka Fi­del, upod ang iya asa­wa kag sad­to du­ha ni­la ka anak. Ma­lig-on ni­ya nga gin-a­tu­bang ang gra­be nga tortyur, lun­say pi­si­kal kag men­tal, bi­lang bi­lang­gong pu­li­ti­kal. Na­hil­way si­ya sang 1985 pag­ka­ta­pos ang ha­los 11 tuig nga pag­ka­ku­long, ang pi­na­ka­ma­du­gay nga bi­lang­gong pu­li­ti­kal sa ida­lom sang pa­sis­tang dik­ta­dur­ya, sob­ra pa sa gin­ta­la­na nga sen­ten­sya sa sa­la nga re­bel­yon sang reak­syu­nar­yong la­yi. Sa pa­na­hon nga na­ka­ku­long, nag­ku­ha sang ku­sog si Ka Fi­del sa na­ga­hi­ma­kas nga pu­mu­lu­yo. Gin­pa­ki­ta ni­ya ang mi­li­tan­sya, kai­sog kag wa­la sang ka­ka­poy nga pag­ba­to sa dik­ta­dur­ya ni Marcos.

Sang ma­hil­way ha­lin sa bi­lang­gu­an sang dik­ta­dur­ya, nag­bu­lig si Ka Fi­del sa pag­tu­kod sang Sa­ma­han ng Ex-de­tai­ne­es La­ban sa De­ten­syon at Ares­to (SELDA) nga la­kip sad­to sa mga na­ngu­na sa pag­ba­to pa­ra sa pag­pa­hil­way sa gi­na­tos nga bi­lang­gong pu­li­ti­kal. Hu­got man si­ya nga na­kig­bu­li­gay kag na­mu­no sa nag­ka­la­in­la­in nga mga or­ga­ni­sa­syon nga nag­tib-ong sa taw­ha­non nga ki­na­ma­ta­rung. Tub­tub sa uli­hi ni­ya nga ti­ni­on, ak­ti­bo ni­ya nga gi­na­kun­de­nar ang mga pag­la­pak sang reak­syu­nar­yong es­ta­do ba­tuk sa mga ki­na­ma­ta­rung sang pu­mu­lu­yo.

Pag­ka­ta­pos ma­pa­tal­sik si Marcos, na­ngin ka­tu­wang si Ka Fi­del sa pag­han­da sa pag­pa­kig­ne­go­sa­syon pang­ka­li­nu­ngan sa re­hi­meng Aqui­no sang 1986 nga sang uli­hi nau­tod pag­ka­ta­pos ang ma­sa­ker sa Men­dio­la sang Ene­ro 1987. Na­ngin ma­sa­ko man sad­to si Ka Fi­del sa mga pag­ti­ngu­ha sa pag­tu­kod sang Par­ti­do ng Ba­yan (PnB) sang 1986. Sa tu­nga sang ma­du­gu­on nga kam­pan­ya sang pag­pa­ma­tay sang mag­ka­ri­bal nga pa­sis­tang pak­syon sa AFP ba­tuk sa mga prog­re­si­bo kag de­mok­ra­ti­kong pwer­sa, lu­bos ang iya buot nga gin-a­tu­bang ang da­ku nga ka­ta­lag­man sa iya nga ka­bu­hi sang mag­tal-os si­ya nga ta­ga­pa­ngu­lo sang PnB pag­ka­ta­pos pat­yon sang mga ti­na­wo ni Enri­le-Ho­na­san sa Reform the Armed Forces Move­ment (RAM) ang una si­ni nga ta­ga­pa­ngu­lo nga si Ro­lan­do Ola­lia kag kau­pod nga si Leo­nor Alay-ay sang Nob­yembre 1986, nga gin­sun­dan sang pag­pa­tay kay Leandro Alejandro, pang­ka­bi­lu­gan nga sek­re­tar­yo sang Ba­yan, sang Sep­tyembre 1987.

Ba­ngud sa mga pe­lig­ro sa iya nga ka­bu­hi, nag­pa­du­long si Ka Fi­del pa­kad­to sa Spa­in sang 1988. Did­to gin-emple­yo si­ya sang gru­po nga Insti­tu­to de Estu­di­os Po­li­ticos pa­ra Amé­rica La­ti­na y Africa (IEPALA). Ha­lin sa iya nga gi­na­es­ta­ran sa Spa­in, nag­pa­da­yon si Ka Fi­del sa pag­tu­ngod sang nag­ka­la­in­la­in nga mga ka­tung­da­nan pa­ra sa pu­mu­lu­yong Pi­li­pi­no.

Sang 1989, na­ngin ka­ba­hin si Ka Fi­del sang NDFP Ne­go­tia­ting Pa­nel sa li­wat nga pag­pa­da­yon sa ne­go­sa­syon pang­ka­li­nu­ngan sa re­hi­meng Aqui­no sa The Net­her­lands. Ha­lin 1992, nag­tin­dog si­ya nga ika­du­ha nga ta­ga­pa­ngu­lo si­ni kag na­ngin ka­ba­hin sang pag­tu­kod kag pag­pir­ma sang mga im­por­tan­te nga ka­sug­ta­nan sa tu­nga sang NDFP kag GRP, la­kip ang mga ka­sug­ta­nan nga pun­da­syon kag ba­la­yon sang su­gi­la­non pang­ka­li­nu­ngan nga may epek­to kag im­por­tan­sya tub­tob su­bong. Gin­pa­mu­nu­an ni Ka Fi­del ang Hu­man Rights and Inter­na­tio­nal Hu­ma­ni­ta­ri­an Law (CARHRIHL) nga nag­bu­yag­yag sa mga pag­pang-a­bu­so sang reak­syu­nar­yong es­ta­do ba­tuk sa mga ki­na­ma­ta­rung sang pu­mu­lu­yo.

Nag­bu­los si Ka Fi­del kay Kau­pod Louie Ja­lan­do­ni bi­lang ta­ga­pa­ngu­lo sang Ne­go­tia­ting Pa­nel sang NDFP sang 2017. Bi­lang upi­syal sa su­gi­la­non pang­ka­li­nu­ngan, pi­la ka be­ses nga na­ka­pau­li si Ka Fi­del sa Pi­li­pi­nas pa­ra ma­kig­kon­sul­ta­syon pa­re­ho sa mga upi­syal sang NDFP kag sang GRP. Na­kau­pod ni­ya ang mga na­ga­pa­mu­no nga kad­re sang Par­ti­do, ang mga Pu­lang ha­nga­way kag ang re­bo­lu­syo­nar­yo nga ma­sa sa mga pren­teng ge­ril­ya sang BHB. Bi­san may edad na, na­hi­mo pa gi­ha­pon ni­ya nga mag­la­kat sa mga ta­lam­nan kag sa ka­bu­ki­ran.

Nag­tu­ngod man sang da­ku nga ba­hin si Ka Fi­del sa pag­rep­re­sen­tar kag pag­pa­kig-ab­yan sang Par­ti­do kag sang NDFP sa nag­ka­la­in­la­in nga mga par­ti­do, or­ga­ni­sa­syon kag hub­lag sa nag­ka­la­in­la­in nga ba­hin sang ka­li­bu­tan. Ma­lig-on ni­ya nga gin-u­ya­tan ang mga ba­se­hang prin­sip­yo sang Par­ti­do kag ma­tu­tom nga nag­ti­ngu­ha nga ga­mi­ton ini sa pag­pu­kaw sang re­bo­lu­syo­nar­yo nga pro­le­tar­ya­dong di­wa kag pag­pa­kig-ab­yan sa ta­nan nga mga naa­ngu­tan nga pwer­sa sang re­bo­lu­syo­nar­yo kag prog­re­si­bo.

Nag­ser­bi man si­ya nga ma­nu­nud­lo kag inspi­ra­syon sang mga mig­ran­teng ma­mu­mu­gon nga Pi­li­pi­no sa pag­tu­kod ni­la sang ila mga or­ga­ni­sa­syo­n, kag pag-u­pod sa re­bo­lu­syong Pi­li­pi­no.

Ki­la­la si Ka Fi­del bi­lang isa sa pi­na­ka­ma­lig-on nga ha­li­gi sang in­ter­na­syu­nal nga hub­lag an­ti-im­per­ya­lis­ta. Ma­tu­tom si­ya sa pag­tu­kod sang pag­hi­liu­sa sang pu­mu­lu­yo. Gin­du­so ni­ya ang pag­su­por­ta sa pag­hi­ma­kas sang Pa­les­ti­ne, Kur­dis­tan, Tur­key, Cu­ba, Bo­livia, Chi­na, North Ko­rea, Ja­pan, India, Ne­pal, Lib­ya kag ma­da­mo pa nga na­ga­hi­ma­kas ba­tuk sa im­per­ya­lis­mo kag pa­ra sa ila nga ki­na­ma­ta­rung sa pung­sod­non nga de­ter­mi­na­syo­n. Gin­su­por­ta­han ni­ya ang pag­hi­ma­kas sang ma­sang ma­mu­mu­gon kag iban pa nga pi­gos nga pu­mu­lu­yo sa Uni­ted Sta­tes, Ja­pan, Ger­many, Austra­lia, New Zea­land kag iban pa nga mga ka­pi­ta­lis­tang pung­sod.

Bi­lang tig­la­was sang Inter­na­tio­nal Net­work for Phi­lip­pi­ne Stu­di­es, da­ku ang mga amot ni­ya sa pag­tu­kod kag pag­pa­la­pad sang Inter­na­tio­nal Lea­gue of Peop­les’ Struggle nga su­bong pi­na­ka­ma­bas­kog nga pang­ka­li­bu­ta­non nga pang­ma­sang por­ma­syon nga na­ga­hug­pong sa ma­la­pad nga ku­bay sang mga pwer­sang an­ti-im­per­ya­lis­ta kag de­mok­ra­ti­ko. Ini su­bong ang pa­ngu­na­hon nga bal­war­te sang in­ter­na­syu­nal nga pag­hi­liu­sa sang mga pu­mu­lu­yo sa bi­log nga ka­li­bu­tan.

Si Ka Fi­del mo­de­lo nga tig­la­was sang re­bo­lu­syo­nar­yong ka­hub­la­gan. Per­mi si­ya nga ma­pa­sen­sya­hon sa pag­pa­at­hag sang mga pun­to kag han­da anu­man nga oras nga mag­sa­bat sa mga pa­mang­kot sang mas­mid­ya, sang mga ak­ti­bis­ta, mig­ran­te kag ab­yan. Per­mi nga kal­ma­do, ra­so­nab­le kag ma­da­lom nga na­kau­gat sa teor­ya kag ka­say­sa­yan ang iya mga pa­nin­du­gan.

Pe­ro ma­ka­hi­ba­lo man si­ya mag­bu­hi sang ma­bug-at nga ti­na­ga kon ang gi­na­pa­tung­dan amo ang na­ga­pa­mi­gos kag na­ga­pang­hi­mu­los sa pu­mu­lu­yo. Ang iya mga ma­ta­lom nga pa­ha­yag nag­bu­yag­yag kag nag­pa­ka­ma­la­ut sa mga ka­bu­ti­gan sang mga reak­syu­nar­yo.

Si Ka Fi­del isa ka tam­pad nga tu­mu­lu­on kag ma­nu­nud­lo sang Marxis­mo-Le­ni­nis­mo-Maois­mo. Mau­kod si­ya sa pag­ba­sa kag sa pag-ap­li­kar sang teor­ya pa­ra ma­ta­lom nga ana­li­sa­hon ang mga hi­ta­bo sa Pi­li­pi­nas kag sa bi­log nga ka­li­bu­tan. Wa­la si­ya na­hu­ya sa pagplas­tar sang iya pa­nan-a­wan, pe­ro per­mi si­ya nga bu­kas nga mag­pa­ma­ti sa opin­yon sang iban. Per­mi man si­ya nga han­da nga mag­ba­ton sang sa­way kag tad­lu­ngon ang iya mga ka­say­pa­nan o ka­hu­ya­ngan.

Ma­da­li nga ma­kig­ba­gay si Ka Fi­del, bi­san sang mga bag-o pa lang na­ka­ki­la­la sa iya. Ma­hi­lig si­ya nga mag­la­hug kag ma­da­li man nga la­hu­gon. Per­mi ni­ya nga gi­nau­na ang in­te­res sang iban. Lu­bos nga ma­pi­na­lang­ga­on si Ka Fi­del sa ta­nan nga mga kau­pod kag gi­na­pa­lang­ga man si­ya sang ta­nan.

Ang in­di mai­sip nga amot ni Ka Fi­del pa­re­ho sang li­ni­bo nga hi­lo nga hu­got nga na­ka­lu­bid sa ma­la­pad nga pag­hi­ma­kas sang pu­mu­lu­yong Pi­li­pi­no. Gi­na­ka­big si­ya sang pro­le­tar­yo kag pu­mu­lu­yong Pi­li­pi­no bi­lang ila ba­ga­ni­han. Ang iya han­du­ma­nan per­mi na­ga­pa­bi­lin nga ara sa di­wa sang pu­mu­lu­yo kag ma­ga­ha­tag sang inspi­ra­syon sa ila pag­su­long sa ma­bud­lay nga ba­nas sang pung­sod­non-de­mok­ra­ti­ko kag so­sya­lis­tang re­bo­lu­syo­n.

Ma­bu­hi ang han­du­ma­nan ni Ka Fi­del!

Ma­bu­hi ang Par­ti­do Ko­mu­nis­ta sang Pi­li­pi­nas!

Ma­bu­hi ang Na­tio­nal De­mocra­tic Front of the Phi­lip­pi­nes!

Ma­bu­hi ang pu­mu­lu­yo nga Pi­li­pi­no!

